
Ke majlis,

Semua Ketua Jabatan Negeri

Semua Ketua Pengurusan Pihak Berkuasa Tempatan Negeri
Semua Ketua Pengurusan Pihak Berkuasa Berkanun Negeri

Semua Ketua, Bahagian Pejabat Setiausaha Kerajaan Negeri

YB Dato’/ YBhg. Dato’/ Tuan/ Puan,

EDARAN PEKELILING PERKHIDMATAN NEGERI BILANGAN 3 TAHUN 2026
PENAMBAHBAIKAN BAGI KEMUDAHAN CUTI HAJI KEPADA PEGAWAI
PERKHIDMATAN AWAM NEGERI KELANTAN

Dengan hormatnya saya diarah merujuk kepada perkara tersebut di atas.

. 2 Dimaklumkan bahawa bersama-sama ini dikemukakan Pekeliling
Perkhidmatan Negeri Bilangan 3 Tahun 2026 iaitu Penambahbaikan Bagi
Kemudahan Cuti Haji Kepada Pegawai Perkhidmatan Awam Negeri Kelantan
untuk perhatian dan tindakan pihak YB Dato’/ YBhg. Dato’/ Tuan/ Puan selanjutnya.
Pekeliling Perkhidmatan ini boleh dimuat turun melalui laman web:
www.kelantan.gov.my.

Sekian, terima kasih.

“ISLAM DIJUNJUNG, RAKYAT BERSATU, NEGERI BERKAT, RAJA BERDAULAT”
“SEMOGA ALLAH MELINDUNGI TUANKU DUNIA DAN AKHIRAT”

(H m’ -‘!@ F BIN GHAZALI)
PengsxalyBahadyf@n Pengurusan Sumber Manusia

b.p: SETIAMISAHA KERAJAAN NEGERI

KERAJAAN NEGERI KELANTAN

PEKELILING PERKHIDMATAN NEGERI BILANGAN 3 TAHUN 2026

PENAMBAHBAIKAN BAGI KEMUDAHAN CUTI HAJI KEPADA
PEGAWAI PERKHIDMATAN AWAM NEGERI KELANTAN



TUJUAN

Pekeliling Perkhidmatan Negeri ini adalah bertujuan untuk melaksanakan
keputusan Kerajaan Negeri Kelantan melalui Persidangan Majlis Mesyuarat
Kerajaan Bilangan 12/2026 berkaitan Penambahbaikan bagi Kemudahan Cuti

Haji kepada Pegawai Perkhidmatan Awam Negeri Kelantan.

LATAR BELAKANG

2.1 Perintah Am Bab C (Cuti) telah memperuntukkan kemudahan Cuti Haji
kepada Pegawai Perkhidmatan Awam lantikan tetap bagi
membolehkan pegawai menunaikan ibadah Haji selama 40 hari sekali

dalam perkhidmatan.

2.2  Manakala mulai 1 Januari 2026 Kerajaan Persekutuan telah bersetuju
menambah baik syarat kelayakan bagi kemudahan Cuti Haji kepada
Pegawai Perkhidmatan Awam Persekutuan lantikan tetap
sebagaimana diperuntukkan di bawah Ceraian SR.5.3.1, Pekeliling
Perkhidmatan Sumber Manusia dan turut dipanjangkan kepada
pegawai lantikan contract of service di bawah Ceraian UP.1.1.8

Pekeliling Perkhidmatan Sumber Manusia.

2.3 Kerajaan Negeri Kelantan melalui Majlis Mesyuarat Kerajaan Kali Ke
12 Tahun 20286 bertarikh 01 Julai 2026 membuat keputusan bersetuju
meluluskan Penambahbaikan Bagi Kemudahan Cuti Haji Kepada

Pegawai Perkhidmatan Awam Negeri Kelanfan.



PENAMBAHBAIKAN KEMUDAHAN CUTI HAJI BERKAITAN SYARAT
KELAYAKAN CUTI HAJI BAGI PEGAWAI PERKHIDMATAN AWAM NEGERI
KELANTAN

3.1  Kemudahan Cuti Haji bagi lantikan tetap dalam perkara 34 dan perkara
35 Perintah Am Bab C daripada yang asal

BIL

SYARAT KEMUDAHAN CUTI HAJI

Ketua Jabatan boleh meluluskan Cuti Haji bergaji penuh selama 40 hari termasuk
cuti hujung minggu dan hari kelepasan am kepada pegawai yang beragama Islam
menunaikan fardu haji di Mekah. Sekiranya seseorang pegawai memeriukan
tempoh lebih daripada 40 hari atas sebab-sebab tertentu pegawai bolehlah
memohon untuk menggunakan cuti rehatnya atau cuti penggal sekolah bagi guru-

guru atau cuti tanpa gaji.

Cuti Haji hanya boleh diluluskan sekali sahaja di dalam tempoh perkhidmatan
seseorang pegawai dan tertakluk kepada syarat bahawa pegawai itu telah
berkhidmat tidak kurang daripada 4 tahun dan telah disahkan dalam jawatannya.

Cuti Haji boleh diluluskan kepada anggota beragama Islam yang berjawatan tetap
dan telah disahkan dalam jawatan dan kemudahan ini juga dipanjangkan kepada
anggota berjawatan sementara yang telah berkhidmat tidak kurang daripada 6

tahun secara berterusarn.

dan dipinda sebagaimana berikut:




BIL SYARAT KEMUDAHAN CUTI HAJI

1. Ketua Jabatan boleh meluluskan Cuti Haji bergaji penuh sehingga 40 hari
termasuk Hari Rehat Mingguan, Hari Kelepasan Mingguan dan Hari Kelepasan
Am. Sekiranya tempoh haji adalah melebihi 40 hari, ia adalah berdasarkan
kepada tempoh yang ditetapkan oleh pengelola jemaah haji mengikut mana
yang lebih tinggi terhad kepada 50 hari sahaja.

2. Cuti Haji hanya boleh diluluskan sekali sahaja di dalam tempoh perkhidmatan

seseorang pegawai.
Nota:
*memansuhkan syarat pengesahan dalam perkhidmatan dan tempoh

perkhidmatan

3. Cuti Haji boleh diluluskan kepada anggota beragama Islam yang herjawatan
tetap dan kemudahan ini juga dipanjangkan kepada anggota berjawatan
sementara yang telah berkhidmat tidak kurang daripada 6 tahun secara

berterusan.

3.2 Manakala Kemudahan Cuti Haji bagi lantikan kontrak (Contract Of Service)
dalam Pekeliling Perkhidmatan Negeri Bilangan 5 tahun 2008 di bawah
perenggan 54.3 dan 54.4 Dasar dan Prosedur Pelantikan Secara Kontrak (COS)

daripada yang asal.




BIiL

SYARAT KEMUDAHAN CUTI HAJI

Cuti Haji (secara bergaji penuh) boleh diluluskan sekali sahaja kepada pegawai
warganegara yang beragama Islam yang belum pernah menunaikan fardhu haji
sepanjang tempoh perkhidmatan dengan Kerajaan; dengan syarat mereka telah -
berkhidmat secara kontrak tidak kurang lima (5) tahun. Tempoh cuti yang boleh
diluluskan tidak lebih 40 hari. Bagi pesara yang dilantik COS syarat tempoh
perkhidmatan lima (5) tahun ini tidak terpakai sekiranya mereka belum pernah

menggunakan kemudahan ini sebelum bersara.

Boleh dipertimbangkan tidak lebih 30 hari setelah menggenapkan tiga (3) tahun
perkhidmatan. Cuti Tanpa Gaiji ini hanya untuk tujuan mengerjakan fardu haji bagi
pegawai beragama Islam yang tidak layak mendapat Cuti Haji. Cuti Tanpa Gaji

atas sebab lain adalah tidak dibenarkan.

dan dipinda sebagaimana berikut:

BIL

SYARAT KEMUDAHAN CUTI HAJI

Cuti Haji Bergaji Penuh boleh diluluskan sekali sahaja kepada pegawai yang
beragama Islam yang belum pernah menunaikan fardhu haji sepanjang tempoh
perkhidmatan dengan Kerajaan;

Pegawai yang telah berkhidmat secara kontrak tidak kurang empat (4) tahun
boleh diluluskan Cuti Haji Bergaji Penuh tidak melebihi 40 hari sepanjang
tempoh perkhidmatan Kerajaan. Bagi pesara yang dilantik kontrak syarat
tempoh perkhidmatan empat (4) tahun ini tidak terpakai sekiranya mereka belum

pernah menggunakan kemudahan ini sebelum hersara.

Pegawai lantikan kontrak yang tidak layak kemudahan Cuti Haji Bergaji Penuh
boleh dipertimbangkan Cuti Tanpa Gaji tidak melebihi 40 hari untuk tujuan
mengerjakan haji dengan syarat pegawai telah berkhidmat sekurang-
kurangnya tiga (3) tahun. Cuti Tanpa Gaji atas sebab lain adalah tidak
dibenarkan.




3.3 Kemudahan Cuti Haji bagi lantikan kontrak (Contract For Service} dalam
Pekeliling Perkhidmatan Negeri Bilangan 4 Tahun 2021 di bawah
perenggan 10.11 Dasar dan Prosedur Pelantikan Secara Kontrak {CFS)
Pegawai Pengurusan Anggota Pentadbiran Kerajaan Negeri Kelantan dan
Pekeliling Perkhidmatan Negeri Bilangan 5 Tahun 2021 di bawah
perenggan 11.11 Dasar dan Prosedur Pelantikan Secara Kontrak (CFS)
Pegawai Perkhidmatan Awam Kerajaan Negeri Kelantan daripada yang

asal.

BIL SYARAT KEMUDAHAN CUTI] HAJI

1. Cuti Haji hanya boleh diluluskan sekali sahaja kepada pegawai yang beragama
Islam yang belum pernah menunaikan fardhu haji sepanjang tempoh

perkhidmatan dengan Kerajaan;

2. Dengan syarat mereka telah berkhidmat secara kontrak tidak kurang lima (5)
tahun. Tempoh Cuti Haji bergaji penuh boleh diluluskan tidak melebihi 40 hari;

3. Sekiranya pegawai yang tidak memenuhi syarat di bilangan 2, boleh
dipertimbangkan oleh Ketua Jabatan, cuti tanpa gaji bagi tempoh tidak lebih
daripada 40 hari. Tempoh ini tidak diambil kira sebagai tempoh perkhidmatan

untuk tujuan pembayaran ganjaran

dan dipinda sebagaimana berikut:



BIL

SYARAT KEMUDAHAN CUTI HAJI

Cuti Haji Bergaji Penuh hanya boleh diluluskan sekali sahaja kepada pegawai
yang beragama lIslam yang belum pernah menunaikan fardhu haji sepanjang

tempoh perkhidmatan dengan Kerajaan;

Dengan syarat mereka telah berkhidmat secara konirak tidak kurang empat (4)
tahun. Tempoh Cuti Haji bergaji penuh boleh diluluskan tidak melebihi 40 hari;

Bagi pesara yang dilantik kontrak, syarat tempoh perkhidmatan empat (4)
tahun ini tidak terpakai sekiranya mereka belum pernah menggunakan

kemudahan ini sebelum bersara.

Sekiranya pegawai yang fidak memenuhi syarat di bilangan 2, boleh
dipertimbangkan oleh Ketua Jabatan, cuti tanpa gaji bagi tempoh tidak lebih
daripada 40 hari tertakluk syarat pegawai telah berkhidmat sekurang-
kurangnya tiga (3) tahun.Tempoh ini tidak diambii kira sebagai tempoh

perkhidmatan untuk tujuan pembayaran ganjaran.

TARIKH KUAT KUASA

Pekeliling Perkhidmatan ini berkuatkuasa mula 1 Januari 2026.

PEMAKAIAN

Pekeliling ini terpakai kepada semua Perkhidmatan Awam Negerti, Pihak Berkuasa

Tempatan Negeri dan Badan Berkanun Negeri.

Sekian, terima kasih.




“ISLAM DIJUNJUNG, RAKYAT BERSATU, NEGERI BERKAT, RAJA BERDAULAT”

DATO’ HAJI AZI RAHIMEE BIN MOHAMED, D.P.S.K (Kelantan)

Timbalan Setiausaha Kerajaan (Pengurusan)

PEJABAT SETIAUSAHA KERAJAAN
NEGERI'KELANTAN

SENARAI EDARAN:

- YBM Dato’ Tengku Kaya Perkasa Setiausaha Kerajaan Negeri Kelantsaﬁ
- Semua Ketua Jabatan Negeri

- Semua Pihak Berkuasa Tempatan Negeri

- Semua Badan Berkanun Negeri

- Semua Ketua Bahagian, Pejabat Setiausaha Kerajaan Negeri Kelantan



